
ОРДА-ийн тухай

ОРДА бол хөрөнгө оруулагчдад хөдлөх болон үл хөдлөх хөрөнгө,
урлагийн бүтээл, ховор цуглуулгын зүйл зэрэг уламжлалт бус
хөрөнгүүдийг (альтернатив хөрөнгө) хэсэгчилсэн байдлаар хөрөнгө
оруулах боломж олгодог, технологид суурилсан платформ юм. Бид
мэргэжлийн болон хувийн, уламжлалт болон уламжлалт бус хөрөнгө
оруулалтын хоорондох заагийг арилган, хил дамнасан хөрөнгө
оруулалтын татвар, хууль эрхзүйн аливаа хүндрэлүүдийг арилгаж,
хөрөнгө, хөрөнгө оруулагч хоёрыг холбох гүүр болохоор зорин
хөгжүүлэлтээ хийж байна. 

Манай компанийн зорилго нь хөрөнгө оруулалтыг илүү хүртээмжтэй,
эрх тэгш ардчилсан болгох бөгөөд өмнө нь зөвхөн мэргэжлийн
хөрөнгө оруулагчид болон чинээлэг иргэдийн хөрөнгө оруулдаг
байсан ховор бөгөөд тансаг виски, дарс, урлагийн сор бүтээл гэх мэт
онцгой, уламжлалт бус хөрөнгүүдөд хүн бүр хөрөнгө оруулалт хийх
боломжийг нэмэгдүүлэхэд оршино. Бид технологи болон
инновацилаг бизнес загварын тусламжтайгаар хүмүүст тэр бүр
нээлттэй биш байсан боломжуудыг нээж, өөрийн санхүүгийн
бололцоондоо тохирсон хөрөнгө хуримтлуулах арга замыг бий
болгож чадна гэж итгэдэг. 



Үл хөдлөх хөрөнгө; 
Шотланд сингл молт торхтой вискинүүд; 
Дотоодын уран бүтээлчдийн сор бүтээлүүд; 
Хаалттай өрийн хэрэгсэл; 
Ирландын маш ховор “Brollach” лонхтой виски;
Олон улсын шилдэг NFT-нүүдээс бүрдсэн багц.

ОРДА нь хөрөнгийн зах зээлд энэхүү шинэлэг санаагаараа Цахиурын
хөндийн нэр хүндтэй, олон улсын тэмцээнүүдийн нэг Startup World
Cup - т оролцож, бүсийн шилдэг 10 стартапын нэгээр шалгарсан
бөгөөд БНСУ-ын засгийн газрын шууд хөрөнгө оруулалтаар
хэрэгжүүлдэг K-Startup Grand Challenge 2021 хөтөлбөрийн шилдэг
оролцогчдын нэгээр Монгол улсаас анх удаа амжилттай шалгараад
байна. 

Бид хөрөнгө оруулагчдадаа 2020 оны 3 дугаар  сараас хойш 9
төрлийн хөрөнгө оруулалтыг  санал болгож амжилттай хэрэгжиж
байна. Үүнд: 

Харин энэ удаа бид олон улсын шилдэг брэндүүдийн торхтой болон
лонхтой вискинүүдийг багцлан танд хэсэгчилсэн хөрөнгө оруулалт
хийх онцгой боломжийг санал болгож байна.

a. Хөрөнгө оруулалтын санал

Анхны татан төвлөрүүлэх дүн                           $50,000.00

Нэгжийн тоо                                                             2,000.00

Нэгжийн үнэ                                                             $25.00

3

Хөрөнгө оруулалтын танилцуулга



Виски багцын хураангуй

б. Виски Багцын Хураангуй

“Алтверс Ликүид Ассет” ХХК

Торх, Лонх

Сар бүр өмнөх сарын эцсийн хөрөнгийн
цэвэр үнэлгээгээр буцаан худалдан 
авалт ба нэмэлт хөрөнгө оруулалт хийнэ.

Олон улсын вискиний зах зээл

5 жил

Компанийн нэр

Вискиний төрөл

Буцаан худалдан авалт 

Нэмэлт хөрөнгө оруулалт 

Зах зээл

Хөрөнгө оруулалтын хугацаа



c. Хөрөнгө оруулалтын хураангуй

Хөрөнгө оруулалтын хураангуй

Бид та бүхэнд олон улсын шилдэг үйлдвэрүүдийн хамгийн ховор,
тансаг зэрэглэлийн вискинүүдээс бүрдсэн, манай мэргэжлийн
багийн удирдах багцад хөрөнгө оруулах онцгой боломжийг санал
болгож байгаадаа баяртай байна.

Ховор вискиний зах зээл сүүлийн 10 жилд нийт 564%-ийн гайхалтай
өсөлт үзүүлсэн бөгөөд хөрөнгө оруулалтын сангууд вискинд хөрөнгө
оруулах нь улам ихсэж байна. Мэдээж энэ өндөр өсөлтөд тодорхой
хэдэн ховор виски хамгийн их нөлөө үзүүлсэн ч нийт зах зээл
сүүлийн 10 жилд дунджаар жилийн 12%-15%-ийн өгөөжтэй байжээ
гэсэн статистик байдаг.

Цар тахал болон олон улсын тогтворгүй нөхцөл байдлаас үүдэлтэй
өндөр инфляцитай, төгрөгийн ханш огцом суларч буй өнөөгийн
эдийн засагт хөрөнгө оруулагч нар бодит хөрөнгөнд хөрөнгөө
байршуулах хандлага нэмэгдэж байна. Бидний санал болгож буй
вискиний багц эдгээр эрсдэлүүдээс таныг хамгаалахын сацуу манай
мэргэжлийн багийн тусламжтайгаар гадаад валютаар өрсөлдөхүйц
өгөөж хүртэх боломж юм.

Багцын тогтсон нийт дүн гэж байхгүй, өөрөөр хэлбэл нээлттэй
бүтэцтэй багц тул та сар бүр багцад нэмэлтээр хөрөнгө оруулаад
явах боломжтой.
Манай мэргэжлийн баг зах зээлийн болон хөрөнгө оруулагчдын
тооны өөрчлөлтөөс хамааран цаг тухай бүрт зохимжтой байдлаар
багцыг удирдана.
Виски Багц нь хөрөнгө оруулалтын нийт хэмжээнээс хамааран
зах зээл дээрх хамгийн сайн үзүүлэлттэй 3-аас дээш вискинүүдээс
бүрдэнэ.
Багц нь Шотланд, Ирланд, Япон болон бусад бүсүүдийн өндөр
өгөөж бүхий торхтой болон лонхтой вискинүүдээс бүрдэнэ.

Хөрөнгө оруулалтын хуваарилалт

Хөрөнгө оруулалтын хуваарилалт:

Газар нутгийн
байршлаарх
хуваарилалт

Виски багцын 40%-д
Шотланд виски, мөн
40%-д Ирланд вискинд
хөрөнгө оруулах ба энэ
нь эдгээр 2 төрлийн
виски нь дэлхийн зах
зээлийн ихэнх хэсгийг
эзэлдэгтэй холбоотой.
Үлдсэн 20%-ийг Япон,
Тайван, эсвэл Канад гэх
мэт бусад орны
вискинүүд эзэлнэ. 

Төрлөөрх хуваарилалт:

Торхтой вискинд нийт
татан төвлөрүүлсэн
дүнгийн 60%, лонхтой
вискинд 40%-аар тус тус
хөрөнгө оруулахаар
төлөвлөсөн. 

ИНФЛЯЦИЙН ХАМГААЛАЛТ
Цар тахал болон олон улсын бусад
асуудлуудаас үүдэн дэлхийн эдийн засаг асар
тогтворгүй байдалд ороод байна. Энэ өндөр
инфляци, валютын ханшийн савалгаатай
нөхцөлд өөрийн "soft" буюу мөнгө, хувьцааны
хөрөнгүүдээ "hard" буюу үл хөдлөх хөрөнгө
виски гэх мэт бодит хөрөнгүүд рүү шилжүүлэх
нь илүү оновчтой юм. Иймээс виски багц нь
гадаад валютаар, инфляциас давсан өгөөж
хүртэх боломж олгоно.

БАГЦЫН ТӨРӨЛЖҮҮЛЭЛТ
Бидний санал болгож буй багц нь газар
нутгаар ч, бүтээгдэхүүний төрлөөр ч өөр өөр
хэд хэдэн хөрөнгүүдээс бүрдэх тул хөрөнгө
оруулагч нар хөрөнгө оруулалтын багцынхаа
эрсдэл болон өгөөжийг хямд зардлаар
төрөлжүүлэх боломжтой.

Виски багцыг сонгох шалтгаанууд:

Зах зээлийн тухай

Виски хөрөнгө оруулалт болох нь

a. Зах зээлийн хураангуй

Олон улсын вискиний зах
зээлийн хэмжээ 2019 онд 59.6
тэрбум ам.доллар хүрсэн
өгөөд 2027 он гэхэд 86.4
тэрбум ам.доллар хүрч нийт
44.9%-ийн өсөлт үзүүлнэ
гэсэн хүлээлттэй байна. 
 Statista-ийн мэдээлснээр
нийт зах зээлийн үнэлгээ
2020 онд 76.7 тэрбум
ам.доллар  байсан ба 2025 он
гэхэд 109 тэрбум ам.доллар
хүрч 45.9%-аар өснө гэж
таамаглажээ. 

2

2010 оноос ховор, сингл молт вискид төвлөрсөн хөрөнгө оруулалтын
сангууд үүсч эхэлсэн.
Топ 10 вискиний өгөөж жилийн 13-20% байх хүлээлттэй байна.
Тансаг зэрэглэлийн ховор вискинд хөрөнгө оруулагч нар 5-аас дээш
жилийн дараа анхны хөрөнгө оруулалтаа хоёр дахин өсгөж чаддаг.

Вискиний зах зээлийн зарим тоо баримтууд:

Braeburn Whisky -ийн
2020 оны 8 сард явуулсан
"Та юунд хөрөнгө
оруулахыг хүсч байна?"
гэсэн судалгаанд
оролцогчдын 29% нь
"Виски" гэж хариулсан нь  
"Үл хөдлөх хөрөнгө" гэсэн
31%-ийн хариулттай бараг
ижил санал авсан байна.



Шотланд виски

Шотланд вискиний сегментийн борлуулалт нь 2019 онд дэлхийн зах
зээлийн хамгийн өндөр хувийг эзэлсэн байна. Шотланд виски
үйлдвэрлэгч компаниуд Шотланд вискиний асар өндөр эрэлтийг
хангадаг тул үйлдвэрлэл, борлуулалтын хэмжээгээрээ ч мөн дэлхийд
тэргүүлдэг. Шотланд вискиний зах зээл нь 25.1 тэрбум ам.доллароор
үнэлэгдэж, дэлхийн вискиний зах зээлийн 30%-ийг эзэлдэг бөгөөд
2027 он гэхэд 34.5 тэрбум ам.доллар хүрч, жил тутам 4.10%-ийн
нийлмэл өгөөжтэй байх хүлээлттэй байна.

Ирланд виски

Ирланд вискиний дэлхийн нийт борлуулалтын хэмжээ 2010-2020 оны
хооронд 140%-ийн өсөлт үзүүлж, дэлхийн хамгийн хурдтай өсөж буй
вискиний төрлөөр тодорчээ. Эрэлт болон нийлүүлэлтийн түвшин
энэ эрчээр өссөн тохиолдолд ирээдүйд насжилт өндөртэй виски
бүтээгдэхүүний хомсдол үүсэх магадлал өндөр. Энэхүү таамаглал
дээр үндэслэн одоо энэ төрлийн вискинд хөрөнгө оруулах
тохиромжтой цаг гэдэгт итгэлтэй байна.

2021-2027 оны хооронд дэлхийд хоёр дах хамгийн өндөр өсөлт буюу
жилийн 6.20%-иар өсөх төлөвтэй байгаа газарзүйн сегмент нь
Ирланд виски байна.

Дэлхийн вискиний зах зээл дээрх бүтээгдэхүүнүүдийг төрлийн хувьд
Ирланд виски, Шотланд виски, Япон виски, Америк виски, мөн Канад
виски гэж ангилдаг.

Зах зээлийн тухай

b. Дэлхийн зах зээлийн тойм

Япон виски

2019 онд Европ бүс нь хамгийн нэр хүндтэй зах зээлийн сегмент
байсан нь үнэн боловч Ази Номхон Далайн бүсийн вискиний зах
зээл 2027 он хүртэл эрчимтэй өсөх хүлээлттэй байгаа. Тухайлбал,
Япон дээд зэрэглэлийн вискиний зах зээлийн үнэлгээ 2018 онд 600.2
сая ам. доллар байсан бол 2025 он хүртэл жилийн 9.0%-ийн нийлмэл
хувиар өсч, 1 тэрбум ам.долларын үнэлгээнд хүрэх хүлээлттэй байна.

Канад виски

Канад вискиний сегмент ирээдүйн төсөөллийн хугацаанд хамгийн
өндөр буюу 6.60%-ийн жилийн нийлмэл хүүгээр өсөх хүлээлттэй
байна.

c. Дээд зэрэглэлийн вискиний зах зээл

Ховор виски нь өнгөрсөн 10 жилийн хугацаанд 564%-иар өсч, Knight
Frank дээд зэрэглэлийн хөрөнгө оруулалтын индексээс шилдэг
үзүүлэлттэй хөрөнгийн төрлөөр шалгарсан бөгөөд тус өсөлтөө
хадгалах төлөвтэй байна. Вискиний хөрөнгө оруулалт нь бусад зах
зээлүүдтэй сул холбоо хамааралтай бөгөөд тогтмол өсөлттэй
байдгаараа онцлог тул ухаалаг хөрөнгө оруулагчдыг өөртөө татдаг.
Whiskey & Wealth Club-ын 2020 оны "Торхтой Виски Худалдан
Авагчдын Тайлан"-д дурьдсанаар, өндөр дүнгээр хөрөнгө
оруулагчдын 55% нь тэд Ковидоос шалтгаалан вискинд хөрөнгө
оруулах сонирхол нь эрс өссөн хэмээжээ.

Зах зээлийн тухай



d. Санхүүгийн хураангуй

Доорх хүснэгтэд бид хүлээгдэж буй өгөөж, зардал болон орлогын
тооцооллыг харуулж байна. Виски Багц нь жилийн 11%-ийн өсөлт
үзүүлэх хүлээлттэй байгаа ба холбогдох зардлуудад удирдлагын
шимтгэл, гүйцэтгэлийн болон бусад зардлууд хамаарна. Хөрвөх
чадварын болзошгүй эрсдэлээс хамгаалах зорилгоор бид багцын
тодорхой хувийг нөөц санд байршуулж, нөөцийг хөрөнгө оруулалт
болон үйл ажиллагааны зардлуудад ашиглана. Хөрөнгө оруулалтын
хугацааны эцэст нөөцийг хааж, эцсийн үлдэгдлийг хөрөнгө
оруулагчдад хуваарилна.

                  Хөрөнгө оруулалтын багц                           $45,000.00

                  Нөөц сан                                                               $5,000.00

                  Нийт татан төвлөрүүлэх дүн                        $50,000.00

                  Зардалууд:                                                            $35,839.61                                   

                         Тээвэр, даатгалын зардал                        $2,506.00

                         Удирдлагын шимтгэл (2%)                        $33,333.61

                  Хөрөнгийн жилийн өсөлт                                      11.00%

                  Багцын нэмэгдэл                                              $259,118.83

                  Хөрөнгийн эхний үлдэгдэл                          $45,000.00

                  Хөрөнгийн эцсийн үлдэгдэл                      $555,804.27

                  Нийт өгөөж                                                                 62.33%

                  Жилийн нийлмэл өгөөж                                         10.17%

Санхүүгийн үзүүлэлт

*Санхүүгийн дэлгэрэнгүй тооцооллыг Хавсралт-1 хэсгээс
уншиж танилцана уу. 10

Хөрөнгө оруулалтын процесс

Сар бүрийн нэмэлт хөрөнгө оруулалтын 90% нь багцад нэмэгдэж,
10% нь хөрвөх чадварын нөөц санд нэмэгдэнэ (багцын хэмжээ
болон үзүүлэлтээс хамаарна).
Хөрөнгийн цэвэр үнэлгээний тооцоолол жил бүрийн эцэст
шинэчлэгдэх ба шинэ хөрөнгө оруулалт тухайн үеийн цэвэр үнэ
цэнээр хийгдэнэ.
Хөрвөх чадварын нөөц нь багцын удирдлагын шимтгэл,
шилжүүлгийн зардал болон бусад болзошгүй зардлуудад
зарцуулагдана

Нэмэлт тайлбар:

Багцын хөрөнгө оруулалтын бодлого;
Хөрөнгө оруулалтын хугацааг тодорхойлох - багадаа 5 жил;
Зардал болон хөрөнгө оруулалтын шинжилгээ;
Хөрөнгө оруулалтын үйл ажиллагааг удирдан зохион байгуулах,
танилцуулга болон бусад холбогдох бичиг баримтыг бэлтгэх,
хаалттай хөрөнгө оруулалтын саналыг санал болгох;
Худалдан авалтын баталгаажуулалт
Багцыг удирдлага;
Тогтмол тайлан болон холбогдох мэдээ хүргэх.

                b. Үйл ажиллагааны процесс болон үйлчилгээ

4 Хууль эрхзүйн орчин ба эрсдэлийн
удирдлага
a. Хуулийн болон татварын орчин

Өнөөдрийн Монгол улсын хөрөнгө оруулалтын тухай хууль,
зохицуулалтын хүрээнд бид санал болгож буй хөрөнгө
оруулалтуудаа "Алтверс Ликүид Ассет" ХХК-ийн доор удирдаж байна.

Taтвар

Худалдан авалт болон хөрөнгө оруулалттай холбоотой өгөөж ашгаас
Монгол улсын хуулийн хүрээнд татвар төлөгдөнө. Татвартай
холбоотой тооцоолол, бүртгэлтэй тайлангийн холбогдох хэсгээс
танилцаж болно.

Та сар бүрийн эхний долоо хоногт өмнөх сарын хөрөнгийн цэвэр
үнэлгээгээр өөрийн эзэмшлийн нийт нэгж эрхийн 20 хүртэлх
хувийг санд буцаан худалдах боломжтой. 

Бид багцыг 5 жилийн хугацааны эцэст хааж, хөрөнгө оруулагчдад
ногдох хувиар хуваарилан тараана. 

              a. Хөрөнгө оруулалтаас гарах

Хөрөнгө оруулалтын процесс



Хууль эрхзүйн тайлбар

Энэхүү хөрөнгө оруулалтын танилцуулга нь хууль эрхзүйн гэрээ
хэлцэл биш бөгөөд гагцхүү ирээдүйн хөрөнгө оруулагч нарт хөрөнгө
оруулалтын боломжийн талаар мэдээлэл хүргэх зорилготой
танилцуулга болно. Хөрөнгө оруулагчид зөвхөн өөрсдийн
дүгнэлтэнд суурилан хөрөнгө оруулалтын шийдвэр гаргана.

Энэхүү танилцуулгад багтсан мэдээллийн үндсэн дээр гаргасан
шийдвэрээс үүдэлтэй аливаа хохирол, алдагдлын хариуцлагыг Орда
болон Ордагийн хамтрагчид  хүлээхгүй болно.

Хөрөнгө оруулалт нь буурах ч, өсөх ч боломжтой. Өсөлттэй зах зээлд
ч ямагт богино эсвэл урт хугацааны савалгаанууд оршдог тул
хөрөнгө оруулагчид анх хөрөнгө оруулсан дүнгээ бүрэн дүнгээр
буцаан гар дээр авна гэсэн баталгаа байхгүй. Өнгөрсөн хугацааны
үзүүлэлт нь ирээдүйн үзүүлэлтийн баталгаа биш бөгөөд энэхүү
танилцуулгаар Орда нь хөрөнгө оруулагчдад аливаа хөрөнгө
оруулалтын үзүүлэлт болон орлогын баталгаа олгоогүй болно.

Хууль эрх зүй, татварын орчин

b. Хадгалалт 

Хөрөнгө оруулалтын багцад орж буй вискинүүд нь  Ирланд, Шотланд
дахь даатгалтай агуулахад хадгалагдана. Лонхтой вискиг боломжтой
тохиолдолд Монгол дахь ОРДА Клубт хадгална.

c. Даатгал

Багцын вискинүүд нь хадгалагдаж буй нийлүүлэгч компаниудын
байрлах улсад бүрэн даатгагдсан байна. Вискинүүд Монгол руу
тээвэрлэгдэх шаардлагатай тохиолдолд Монгол улсад бүрэн
даатгагдана. 5 жилийн даатгалын төлбөр нь нэгж эрхийн үнэд
багтсан болно. Та хөрөнгө оруулалтын 5 жилийн хугацааны дунд
нэгж эрхээ худалдсан тохиолдолд дараагийн хөрөнгө оруулагч
үлдсэн хугацаанд даатгалын төлбөрийг төлнө.

13

NFT гэх мэт зарим санхүүгийн тодорхой хэрэглүүртэй холбоотой
бусад улсын тодорхой хууль эрх зүйн зохицуулалтаас хамааран АНУ
орох боловч түүгээр хязгаарлагдахгүйгээр Монгол Улсаас бусад
орны буюу гадаадын иргэдэд хөрөнгө оруулалтын ногдол ашгийг
энд зааснаас бусад хэлбэрээр хуваарилж болохыг анхаарна уу.



5 Манай баг

Багийн гишүүд



Багийн гишүүд

Хавсралт 1

Хавсралт - 1. Санхүүгийн тооцоолол



Анхааруулга

Хөрөнгө оруулалтын анхааруулга

“ОРДА Вэлф тэк” ХХК (цаашид холбоо хамааралтай бүх компаниудыг
“ОРДА” гэх) нь гар утасны аппликейшн (цаашид “платформ” эсвэл
“апп” гэх) дээр суурилсан хөрөнгө оруулалтын менежментийн үйл
ажиллагаа эрхэлдэг.
Бид платформоороо дамжуулан уламжлалт бус хөрөнгө оруулалтад
хөрөнгийг хэсэгчилэн, эсвэл бүхэлд нь өмчлөх замаар оролцох
боломжийг санал болгодог (цаашид “хөрөнгө оруулалт” гэх). Хөрөнгө
оруулалтыг анхдагч болон хоёрдогч байдлаар платформ дээр санал
болгоно. Энэхүү анхааруулгад манай платформоор дамжуулан
үйлчилгээ авахтай холбоотой эрсдэл болон хөрөнгө оруулагч нарын
зайлшгүй анхаарах ёстой зүйлсийг багтаасан болно. 

 Өнгөрсөн үеийн гүйцэтгэл ирээдүйн талаар ямар нэг баталгаа
болохгүй бөгөөд хөрөнгө оруулагч өөрийн мөнгийг алдах эрсдэлтэй.
Хөрөнгө оруулалтын төрөлжүүлэлт, хөрөнгийн хуваарилалт хийснээр
ашиг олох, эсвэл алдагдал хүлээхгүй гэсэн баталгаа биш юм. Хөрөнгө
оруулалтын аливаа шийдвэр тухайн хүний өөрийн зорилго, хугацаа,
эрсдэл даах чадвар дээр үндэслэх ёстой. 

 ОРДА нь платформ дээр тавигдсан, эсвэл хөрөнгө оруулагч нарт
хүргүүлсэн ямар нэг хөрөнгө оруулалтын материал, танилцуулга,
проспектус дээр дурьдсан аливаа хөрөнгийн багц, тоон мэдээллүүд
нь ирээдүйд төсөөлсний дагуу явагдах, эсвэл үр өгөөжтэй байх
талаар ямар ч амлалт, баталгаа гаргахгүй болно. Платформ дээрх
бусад хөрөнгө оруулагч нарын хүртсэн өгөөжийг, эсвэл түүнтэй
харьцуулахуйц ямар нэг хөрөнгө оруулалтын гүйцэтгэлийг өөр бусад
хөрөнгө оруулагч ирээдүйд хүртэнэ гэсэн үг биш юм.

Платформ дээрх хөрөнгө оруулалтууд ирээдүйд төлөвлөсөн
бизнесийн зорилгоо биелүүлэх, хугацааны эцэст хөрөнгө зарагдах
эсэх дээр ОРДА ямар нэг баталгаа гаргахгүй.

 Хөрөнгө оруулагч нар өөрсдийн судалгааг хийж, Платформ дээрх
тооцоолол, таамаглалд дангаар нь итгэж болохгүй бөгөөд бид таныг
өөрн санхүүгийн зөвлөх, хуульч, нягтлан бодогч болон тухайн
хөрөнгө оруулалтын эрсдэлийн талаар танд зөвлөж чадах ямар нэг
мэргэжлийн хүнээс тусламж авч, ярилцахыг зөвлөж байна.

Үнийн трэнд болон бусад түүхэн дата, мэдээллүүд зөвхөн
харьцуулсан загварчлалын зорилгоор ашиглагдсан болно. Гарч
болох шимтгэл, зардлууд болон бусад хүчин зүйлсийн нөлөөгөөр
бодит өгөөж, хөрөнгө оруулалтын гүйцэтгэл нь Платформ дээр
төсөөлсөн дүнгээс зөрүүтэй байж болно.

Хөрөнгө оруулалтын хөрөнгө бүр онцгой бөгөөд өөрсдийн
гүйцэтгэл, эрсдэл, ханшийн савалгаатай байдаг тул тухайн хөрөнгийн
гүйцэтгэлийг өөр бусад хөрөнгөтэй шууд харьцуулах нь зохимжгүй
гэдгийг анхаарна уу.

ИРЭЭДҮЙ ХЭЗЭЭ Ч ӨНГӨРСӨНТЭЙ ИЖИЛ БАЙДАГГҮЙ. ӨМНӨХ
ӨГӨӨЖИЙН ХЭМЖЭЭ НЬ ИРЭЭДҮЙД ТИЙМ ДҮНГЭЭР ХӨРӨНГИЙН
ҮНЭ ЦЭН ӨСНӨ, ЭСВЭЛ ЯМАР НЭГ ХӨРӨНГӨ ОРУУЛАЛТЫН ӨГӨӨЖ
ОЛНО ГЭСЭН ҮГ БИШ. ХӨРӨНГӨ ОРУУЛЖ БУЙ ҮЙЛДЭЛ БҮРТЭЭ ТА
ӨӨРИЙН ОРУУЛСАН ХӨРӨНГИЙГ ХЭСЭГЧЛЭН ЭСВЭЛ БҮХЭЛД НЬ
АЛДАХ ЭРСДЭЛ ХҮЛЭЭЖ БУЙГАА АНХААРНА УУ.

Хөрөнгө оруулалтын эрсдэлүүд

 Платформоор дамжуулан хөрөнгө оруулах нь өндөр эрсдэлтэй. Ямар
нэг хөрөнгөд хөрөнгө оруулахаасаа өмнө проспектус, холбоотой
татвар, зардлууд, бизнесийн болон санхүүгийн дүн шинжилгээ,
танилцуулгыг анхааралтай уншиж, хянана уу. Мөн өөрийн нягтлан
бодогч, хуульч эсвэл бусад зөвлөгөө өгөх боломжтой хүмүүстэйгээ
урьдчилан зөвлөлдсөний үндсэн дээр хөрөнгө оруулалтын
шийдвэрээ гаргахыг зөвлөж байна. Хөрөнгө оруулалтын хүрээнд
дараах болон бусад эрсдэлүүд гаргах боломжтой:

Нэгж эрхээ буцаан зарж чадахгүй байх эрсдэл. Платформоор
санал болгож буй үнэт цааснууд нээлттэй зах зээл дээр
арилжаалагддаггүй. ОРДА арилжааны хөрвөх чадварыг
нэмэгдүүлэхээр хичээн ажиллаж байгаа ч, тэр нь үргэлж
амжилттай болно гэсэн баталгаагүй юм. Тиймээс хөрөнгө
оруулагч нар өөрийн эзэмшиж буй нэгж эрх, үнэт цаасыг
эргүүлэн зарах зах зээл хөрвөх чадвар маш бага, хязгаарлагдмал,
мөн зарахтай холбоотой нэмэлт зардлууд гарч болзошгүй гэдгийг
анхаарах нь зүйтэй. 

Хөрөнгийг алдагдалтайгаар зарах эрсдэл. Хөрөнгө оруулсан
хөрөнгийн үнэ цэнэ анх авсан дүнгээс доошлох магадлалтай
бөгөөд хөрөнгө оруулагч нар өөрийн оруулсан хөрөнгийг
хэсэгчлэн эсвэл бүхэлд нь алдах эрсдэлтэй. Мөн хөрөнгийн үнэ
цэнэ өссөн ч өссөн дүн нь гаргасан зардлуудыг нөхөж барахгүй
байх эрсдэлтэй. 

Хөрвөх чадварын эрсдэл. Уламжлалт бус хөрөнгийн суурь шинж
чанар нь хөрвөх эрсдэл бага байх бөгөөд бидний зүгээс
дараагийн худалдан авагч хүссэн үнийн дүнгээр эсвэл хүссэн
хугацаанд гарч ирнэ гэсэн баталгаа гаргахгүй болно. 

Уламжлалт бус хөрөнгө оруулалттай холбоотой эрсдэлүүд.
Энэхүү эрсдэлүүдэд (i) хөрөнгийн жинхэнэ эсэх болон үүсэл
гаралтай холбоотой маргаан, (ii) хөрөнгийн буруу хадгалалт,
чанаргүй үйлдвэрлэл, осол, хулгай, байгалийн гамшиг, гал, болон
бусад гадны хүчин зүйлсээс үүдэлтэй хохирол учрах (iii)
өмчлөлтэй холбоотой хуулийн маргааны эрсдэлүүд, (iv) зах
зээлийн эрсдэлүүд, (v)эдийн засгийн эрсдэлүүд (vi) залилангийн
эрсдэлүүд болон бусад эрсдэлүүд орно. Бид платформ дээр санал
болгох бүх хөрөнгүүдийг даатгалд хамруулахаар хичээж ажиллах
ч гэсэн даатгалаар бүх эрсдэлүүдээс хамгаалах эсвэл бүх
хөрөнгүүд даатгалд хамруулах боломжтой байна гэсэн амлалт
гаргах боломжгүй юм.

Зах зээлийн трэндтэй холбоотой эрсдэлүүд. Цуглуулагч, хөрөнгө
оруулагч нарын дунд нэр хүнд өссөнөөс үүдсэн трэндийн дагуу
хөрөнгийн үнэ цэн богино хугацаанд, эсвэл түр зуур өсөөд эргээд
маш хурдан унах магадлалтай. Энэ төрлийн трэндийг таамаглахад
бэрх бөгөөд хөрөнгө оруулалтад сөргөөр нөлөөлөх эрсдэлтэй юм. 

